
                                                                                          

ACTA Nº 2023/4

Sesión Extraordinaria do Pleno da Corporación

Sala de sesións da casa do Concello, mércores 8 de marzo de 2023

No día de hoxe, ás 9:05 horas, baixo a presidencia da alcaldesa, reúnense as concelleiras e
concelleiros que se indican, coa asistencia do secretario que subscribe, co obxecto de celebrar, en
primeira convocatoria, Sesión Extraordinaria do Pleno da Corporación. 

PRESIDE:
D. Mónica Rodríguez Ordóñez

ASISTEN:
PSOE
D. Victor Manuel Muíño Ramos
D.ª María José Pose Pérez
D. Miguel Angel Pérez Méndez
D.ª Rosa Blanco Lema
D. Mario Andujar Mouzo

ADIANTE VIMIANZO
D. Eugenio Vidal Quintáns
D.ª María Jesús Barbeira Pose
D. Manuel Lorenzo Hermida

PP
D.ª Raquel Rodríguez Amigo
D. Francisco M. Calzas Suárez

AUSENCIAS:
ADIANTE VIMAINZO
D.ª Marta Rey Lema
D. Francisco Javier Trillo Pazos

SECRETARIO/A:
D. Francisco Javier Novoa Juiz

INTERVENTOR/A:
D. Francisco Fernández Armada

Dna.  María  Jesús  Barbeira  Pose  excusa  as  ausencias  de  D.ª  Marta  Rey  Lema  e  D.
Francisco Javier Trillo Pazos por motivos laborais e persoais.

Constátase a presenza de membros deste órgano en quórum suficiente, polo que a  alcaldesa,
como Presidenta, declara aberta a sesión. 

Procédese a tratar os asuntos incluídos na,

ORDE DO DÍA

A) Sección resolutiva

1º. Ditame sobre aprobación do expediente de recoñecemento extraxudicial de créditos do ano
2023. Expte 2023/X999/000036.

2º. Ditame sobre renovación do convenio do ‘’Parque arqueolóxico do megalitismo da Costa da
Morte’’. Expte. 2023/A006/000003

3º.-  Ditame  sobre  denominación  do  mirador  e  praza  ubicados  na  rúa  Torre.  Exp.
2023/G006/000023.

A continuación comeza o debate plenario da orde do día:

1º. Ditame sobre aprobación do expediente de recoñecemento extraxudicial de créditos do
ano 2023. Expte 2023/X999/000036.

O secretario da Corporación lee o ditame emitido pola Comisión Informativa de Contas, Facenda e
Orzamentos o venres 3 de marzo de 2023, que se reproduce a continuación:

‘’‘’1. Proposta de ditame sobre aprobación do expediente de recoñecemento extraxudicial de
créditos do ano 2023. Expte 2023/X999/000036.

Dáse conta da proposta da Alcaldía, de data 27 de febreiro de 2023, que se transcribe literalmente:

‘’PROPOSTA PLENO

ASUNTO:  APROBACIÓN  DO  EXPEDIENTE  DE  RECOÑECEMENTO  EXTRAXUDICIAL  DE
CRÉDITOS DO ANO 2023.

Expte Tedec: 2023/X999/000036

Vista a relación contable H/2022/1, con data de entrada no ano 2022, con importe imputable ao
orzamento que ascende a  60.960,52 €,   e que se xuntan como Anexo ao expediente,   polos
conceptos sinalados nas mesmas.

Emitido informe de Intervención  e considerando o establecido no artigo 60.2 do Real Decreto
500/1990, de 20 de abril,   esta Alcaldía PROPÓN   ao   Pleno, previo ditame da Comisión de
Contas, Facenda, Orzamento e Asuntos Económicos, a adopción do seguinte ACORDO:

PRIMEIRO.-  Aprobar o expediente de recoñecemento extraxudicial de créditos por importe de
60.960,52  € a  favor  dos  terceiros  que  figuran  da  documentación  anexa,  que  leva  consigo  o
levantamento do reparo formulado pola Intervención Municipal.

SEGUNDO.-  Dar  traslado  do  acordo  adoptado  no  Pleno,  ao  departamento  de  servizos
económicos para que proceda a contabilización das obrigas recoñecidas con cargo ao orzamento
do 2023 e se proceda posteriormente a ordenar o seu pago.

Vimianzo, coa data da sinatura dixital 
A Alcaldesa
Mónica Rodríguez Ordóñez.’’

Sometido o asunto a votación, a Comisión de Contas, Facenda e Orzamentos, por dous votos a
favor do PSdeG-PSOE, tres abstencións (2 AV e 1 PP) e ningún voto en contra, emite ditame
favorable á proposta de acordo.’’

O inteventor  explica brevemente a  falta  de consignación orzamentaria  das facturas e  que se
cargarán contra os créditos iniciais do orzamento prorrogado.

A Alcaldesa-Presidenta traslada que estamos ante 17 facturas que non se poideron imputar no
orzamento corrente do ano pasado.

Dna. Raquel Rodríguez dí que hai que pagalas e apoiarán a proposta.

Pásase  a  votación  do  asunto  obténdose  a  aprobación  por  UNANIMIDADE  dos  membros
presentes, quedando por tanto aprobado o ditame.

2º.  Ditame sobre  renovación  do  convenio  do  ‘’Parque  arqueolóxico  do  megalitismo da
Costa da Morte’’. Expte. 2023/A006/000003.

O secretario da Corporación lee o ditame emitido pola Comisión Informativa de Asuntos Xerais o
venres día 3 de marzo de 2023, que se reproduce a continuación:

‘’1º.-  Proposta  de  ditame  sobre  renovación  do  convenio  do  ‘’Parque  arqueolóxico  do
megalitismo da Costa da Morte’’. Exp.2023/A006/000003.

Dáse conta da proposta da Alcaldía, de data 28 de febreiro de 2023, que se transcribe literalmente: 

‘’PROPOSTA DE ACORDO

Asunto: Renovación do convenio do “Parque arqueolóxico do megalitismo da Costa da Morte”.
Exp.2023/A006/000003.

O  Concello  de  Vimianzo  o  20/11/2018,  asinou  o  convenio  polo  que  se  establecen  as  bases  de
cooperación  entre  a  Deputación  provincial  da  Coruña  e  os  concellos  da  Laracha,  Cabana  de
Bergantiños,  Carballo,  Dumbría,  Laxe,  Malpica  de Bergantiños,  Mazaricos,  Ponteceso e  Zas para
regular o proxecto “Parque arqueolóxico do megalitismo da Costa da Morte”. 

A este respecto, dende a Deputación, veñen de remitir unha comunicación en canto á necesidade de
renovación  do  convenio,  á  vez  que  indican  que  se  vai  incluír  ao  concello  de  Coristanco  e  á
modificación de algúns parágrafos, segundo se transcribe:

“CONVENIO POLO QUE SE ESTABLECEN AS BASES DE COOPERACIÓN ENTRE A DEPUTACIÓN
PROVINCIAL  DA  CORUÑA  E  OS  CONCELLOS  DA  LARACHA,  CABANA  DE  BERGANTIÑOS,
CARBALLO,  CORISTANCO,  DUMBRÍA,  LAXE,  MALPICA  DE  BERGANTIÑOS,  MAZARICOS,
PONTECESO, VIMIANZO E ZAS, PARA REGULAR O PROXECTO “PARQUE ARQUEOLÓXICO DO
MEGALITISMO NA COSTA DA MORTE” 

Na cidade da Coruña, a ... de ... de 

REUNIDOS 

D. Xosé Regueira Varela, deputado de Cooperación, Plans provinciais xerais, Asistencia a municipios,
Turismo e Patrimonio histórico-artístico da Deputación Provincial da Coruña,
D. José Manuel López Varela, alcalde-presidente do concello da Laracha
D. José Muíño Domínguez, alcalde-presidente do concello de Cabana de Bergantiños
D. Evencio Ferrero Rodríguez, alcalde-presidente do concello de Carballo
D. José Manuel Pequeño Castro, alcalde-presidente do concello de Dumbría
D. José Luis Pérez Añón, alcalde-presidente do concello de Laxe
D. Eduardo José Parga Veiga, alcalde-presidente do concello de Malpica de Bergantiños
D. Juan José Blanco Riveiro, alcalde-presidente do concello de Mazaricos
D. Xosé Lois García Carballido, alcalde-presidente do concello de Ponteceso
Dna. Mónica Rodríguez Ordóñez, alcaldesa-presidenta do concello de Vimianzo
D. Manuel Muíño Espasandín, alcalde-presidente do concello de Zas
D. Juan Carlos García Pose, alcalde-presidente do concello de Coristanco

MANIFESTAN 

O escenario socioeconómico que se presenta en Galicia, en España e na maioría dos países da nosa
contorna a partir da primeira década do século XXI, fai por completo necesario intensificar os esforzos
das administracións para adaptarse ao novo escenario. Os actuais escenarios orzamentarios, pero
tamén os económicos, son por completo diferentes dos que existiron non soamente nos últimos anos,
senón  probablemente  nas  últimas  décadas.  A  baixada  dos  ingresos  derivados  da  redución  da
actividade económica, as esixencias do servizo da débeda pública, e a demanda de servizos públicos
de calidade preséntannos ante escenarios descoñecidos. Máis ca nunca, desde as administracións
públicas debe facerse un esforzo na dirección da eficiencia,  da calidade e da sustentabilidade da
xestión pública. 

No  ámbito  da  administración  local,  o  papel  das  deputacións  provinciais  revélase  por  completo
necesario para axudar os concellos –especialmente os pequenos municipios- a adaptarse a estes
novos escenarios, para manter as actividades e os servizos públicos municipais e posibilitar que os

ámbitos locais sexan atractivos para o desenvolvemento económico e a creación de emprego. Este
acompañamento institucional da deputación cos municipios faise desde unha profunda implicación e
converxencia de competencias e intereses. Para unha deputación provincial ningún problema local lle
é alleo. 

É  amplamente  coñecido  o  feito  de  que  a  xestión  conxunta  de  proxectos,  actividades  e  servizos
públicos comporta reducións efectivas nos custos (por economía de escala e distribución de custos
fixos),  pola mellora operativa dos propios servizos (reordenación en ámbito territorial  superior),  así
coma  polo  acceso  a  mellores  condicións  de  execución  ou  contratación.  Resulta  claro  que  a
cooperación intermunicipal é un dos factores estratéxicos máis potentes para avanzar na eficiencia,
calidade e sustentabilidade da actividade pública local e, en particular, dos servizos públicos. 

Existen diversos sistemas de cooperación intermunicipal, desde os máis formalizados como son os
consorcios ou mancomunidades,  ata algúns menos formalizados como acordos ou prestacións de
servizos puntuais. Os modelos máis formalizados teñen a vantaxe da estabilidade territorial e temporal,
mentres que posúen a desvantaxe de representar novas entidades locais co que significa no tocante a
rixidez na xestión e posible demanda de novos recursos para o seu operativo. No outro extremo, os
modelos menos formalizados non teñen estabilidade temporal nin por tanto proxección estratéxica,
pero tampouco significan a creación de novas entidades locais nin esixen en calquera caso novos
recursos humanos nin materiais. 

MODELO  DE  COMUNIDADES  INTERMUNICIPAIS  DE  SERVIZOS  E  OU  PROXECTOS
CONSORCIADOS

Entre ambos os dous puntos, a Deputación Provincial da Coruña propón como unha vía intermedia o
desenvolvemento  de  comunidades  intermunicipais  de  proxectos,  actividades  e  mesmo  servizos
públicos consorciados. Unha decisión que está acorde plenamente co Acordo da Comisión Nacional de
Administración  Local  do  25  de  xaneiro  de  2012  no  que  se  adoptan  medidas  extraordinarias  e
compromisos en materia de reordenación e racionalización do sector público local. Estas comunidades
intermunicipais estarán constituídas por un número reducido de municipios e poboación que articulan
un  espazo  estable  de  cooperación  intermunicipal  sobre  a  base  dun  convenio  marco,  do  que  se
desprenden os convenios específicos para cada actividade ou servizos municipais consorciados que
sexan acordados. 

A Deputación participará activamente na vida desas comunidades intermunicipais  mediante  a  súa
participación nos convenios marco e específicos, cunha especial dedicación de medios humanos e
técnicos para o asesoramento e eventual desenvolvemento ou mesmo xestión dos servizos que lle
fosen requiridos pola comunidade intermunicipal. 

A comunidade intermunicipal terá un nome como identificador territorial. A sede e cargos –en ningún
caso retribuídos- serán rotatorios entre os concellos integrantes. Non terá personalidade xurídica , nin
persoal,  nin  medios  materiais  propios  nin  adscritos.  Trátase  dun  espazo  virtual  de  cooperación
intermunicipal estable e indefinido no tempo, fomentado e apoiado pola Deputación provincial. 

ESQUEMA  DE  OPERATIVO  PARA  PROXECTOS,  ACTIVIDADES  CONXUNTAS  E  SERVIZOS
CONSORCIADOS 

Á hora de incorporar os proxectos, servizos ou a realización de determinadas actividades conxuntas, e
para cada proxecto conxunto, a Deputación realizará un estudo xurídico, económico e técnico previo
para definir e tratar baixo que modalidade e en que condicións económicas pode realizarse do modo
máis eficiente e sostible o servizo de que se trate, incluíndo tanto os custos da actividade ou servizo,
así  como  as  necesidades  do  seu  financiamento,  de  maneira  que  se  garantan  os  principios  de
eficiencia, calidade e sustentabilidade económica servizo a servizo. Unha vez aprobado este modelo
específico para cada servizo de cooperación polos municipios, pasará a implantarse no territorio dos
concellos que integran a comunidade intermunicipal. 

Sen ánimo excluínte, os servizos que poderían someterse á cooperación ou consorciarse dentro da
comunidade intermunicipal serán: fomento de actividades económicas, fomento do turismo, servizos
educativos, actividades recreativas e culturais, actividades deportivas, abastecemento e depuración de
augas residuais, recollida e tratamento de residuos sólidos urbanos, conservación de vías e espazos
públicos, servizos técnico-urbanísticos, servizos técnico-administrativos. 

Nesta situación, os municipios limítrofes da Laracha, Cabana de Bergantiños, Carballo, Coristanco,
Dumbría,  Laxe,  Malpica  de  Bergantiños,  Mazaricos,  Ponteceso,  Vimianzo  e  Zas,  conscientes  da
necesidade de profundar nos espazos de cooperación intermunicipal sen que iso signifique maiores
gastos  nin  compromisos  económicos,  e  na  necesidade  de  garantir  a  eficiencia,  calidade  e
sustentabilidade das accións que se poden desenvolver desde o ámbito local para promover os valores
da arte rupestre deste territorio. 

ACORDAN 

No ámbito das súas competencias, a sinatura do presente convenio de cooperación para implementar
e xestionar conxuntamente o proxecto de promoción e posta en valor  do Parque arqueolóxico do
megalitismo na Costa da Morte, de acordo coas seguintes BASES: 

Primeira.- Definición.

1. Os concellos da Laracha, Cabana de Bergantiños, Carballo, Coristanco, Dumbría, Laxe, Malpica de
Bergantiños,  Mazaricos,  Ponteceso,  Vimianzo  e  Zas,  xuntamente  coa  Deputación  Provincial  da
Coruña, de conformidade coas potestades conferidas ás corporacións locais na Lei 7/85 de bases de
réxime local e na Lei 5/97 de Administración local de Galicia, regulan mediante o presente convenio
unha comunidade intermunicipal que permita a xestión conxunta do proxecto Parque arqueolóxico do
megalitismo na Costa da Morte, cos fins de competencia municipal que se expresan na base terceira. 

2. O presente convenio formúlase como unha técnica de cooperación, consonte ao previsto nos artigos
143 a 145 da Lei 40/2015, de 1 de outubro, de réxime xurídico do sector público, consonte ao disposto
nos artigos 109.1, e 114-117 da Lei 5/1997, de 22 de xullo, de administración local de Galicia. Dado
que se  trata  dun  convenio  interadministrativo,  ao  mesmo resúltanlle  plenamente  de  aplicación  as
disposicións contidas no capítulo VI do Título preliminar da Lei 40/2015, do réxime xurídico do sector
público. 

3. A comunidade intermunicipal é un espazo virtual de cooperación municipal para permitir a xestión
compartida do proxecto referido no apartado 1. En ningún caso a comunidade intermunicipal terá a
consideración de persoa xurídica propia  e  independente das entidades locais  que a  integran,  nin
disporá de orzamento, nin de medios persoais ou materiais propios ou adscritos.

Segunda.- Natureza e interpretación. 

1.  O presente convenio,  formalizado co carácter  dunha relación xurídica convencional  de carácter
administrativo, crea un espazo virtual de cooperación intermunicipal estable, que se establece entre os
concellos limítrofes da Laracha, Cabana de Bergantiños, Carballo, Coristanco, Dumbría, Laxe, Malpica
de Bergantiños, Mazaricos, Ponteceso, Vimianzo e Zas, coa participación da Deputación Provincial da
Coruña. 

2. A natureza deste acordo, tal como está expresada no apartado anterior, en ningún caso supón a
creación dunha persoa xurídica nova nin diferenciada das entidades asinantes ou das que se adhiran
nun futuro. 

3.  A  interpretación  das  dúbidas  que  puidesen  xurdir  na  aplicación  do  presente  convenio  marco
correspóndenlle  ao  Consello  de  dirección,  despois  dos  informes  emitidos  polos  funcionarios  das
corporacións locais que se designen en cada caso, en razón da natureza do asunto e da competencia
funcional. 

Terceira.- Obxecto, fins, principios e coordinación. 

1. As presentes bases teñen por obxecto establecer as condicións que permitan agrupar os medios
persoais e materiais e recursos económicos das corporacións locais participantes co fin de promover e
xestionar  de  forma conxunta  o  proxecto  de promoción e  posta  en valor  do  patrimonio  megalítico
existente na Costa da Morte, no marco das competencias propias que lles corresponden en materia de
promoción económica, desenvolvemento territorial e turismo. 

2. As actuacións concretas que se van levar a cabo, de conformidade co procedemento regulado na
base sétima,  o correspondente estudo xurídico,  económico e técnico con proposta de forma máis
adecuada de xestión das actividades que se han desenvolver (Memoria e Plan de actuación), serán
aprobados polo Consello de dirección que se regula na Base sétima, a partir do momento no que
sexan ratificados polas corporacións interesadas, segundo o procedemento previsto na base sexta,
serán xestionados conxuntamente nas condicións que se establezan. 

3. As actuacións xestionadas conxuntamente rexeranse polos principios de austeridade, economía,
calidade,  eficacia,  eficiencia  e  sustentabilidade,  empregándose  para  a  súa  prestación  os  medios
humanos e materiais dos concellos e, no seu caso, da Deputación provincial. Debidamente xustificada
a insuficiencia de medios destas administracións, procederase a súa contratación consonte ao previsto
na lexislación reguladora de contratos do sector público. 

4.  Sendo  un  dos  fins  deste  convenio  marco  a  eficiencia  no  desenvolvemento  deste  proxecto,
procurarase a coordinación das actuacións dos concellos e da Deputación coa Administración xeral do
Estado,  coa  Comunidade  Autónoma  de  Galicia  e  outras  entidades  públicas  dependentes  destas,
evitando en todo momento a duplicidade de actuacións no mesmo ámbito funcional. 

Cuarta.- Ámbito territorial e funcional da xestión conxunta do proxecto. 

1. A xestión conxunta deste proxecto desenvolverá as súas actuacións no ámbito territorial dos termos
municipais dos concellos da Laracha, Cabana de Bergantiños, Carballo, Coristanco, Dumbría, Laxe,
Malpica de Bergantiños, Mazaricos, Ponteceso, Vimianzo e Zas . 

2. As actuacións para o desenvolvemento do proxecto poderán afectar ás materias de competencia
municipal  como  fomento  de  actividades  económicas,  fomento  do  turismo,  servizos  educativos,
actividades  recreativas  e  culturais,  actividades  deportivas,  abastecemento,  rede  de  sumidoiros  e
depuración de augas residuais, recollida e tratamento de residuos sólidos urbanos, conservación de
vías e espazos públicos, servizos técnico-urbanísticos, servizos técnico-administrativos. 

3. De igual xeito, tamén poderá acordarse a realización de actividades conxuntas relativas á paisaxe e
medio  ambiente,  a  conservación,  defensa  e  posta  en  valor  do  patrimonio  cultural,  normalización
lingüística  e  outras  que  se  consideren  de  interese  público  local  e  necesarias  para  o  axeitado
desenvolvemento do proxecto. 

Quinta.- Lugar de reunións e arquivo da documentación administrativa. 

1.  As  reunións  e  demais  xestións  a  realizar  polo  Consello  de  dirección  terán  lugar  na  sede  da
Corporación municipal que en cada momento ostente a Presidencia. 

2. Sen prexuízo do anterior, toda a documentación administrativa da xestión e acordos que se adopten
será  custodiada  na  Deputación  Provincial  baixo  a  responsabilidade  do  servizo  de  Promoción
económica, turismo e emprego. 

Sexta.- Duración 

1. Ao abeiro do disposto no artigo 49.h.1º da Lei do réxime xurídico do sector público, este convenio
terá unha vixencia de catro anos e constitúe a prórroga do convenio número 88/2018 asinado o 20 de
novembro de 2018. Xa que logo, as entidades asinantes comprométense a manter a súa participación
e a súa vinculación a estas bases, con pleno cumprimento dos seus dereitos e obrigas, por un prazo
mínimo de catro anos, a non ser que puidera acordarse unha resolución anticipada do convenio por
finalización do seu obxecto e finalidade antes de que teña transcorrido o dito prazo. 

2. Dito órgano estará formado por representantes de todas as entidades partícipes, de acordo coa
seguinte distribución: 
a)  Dous representantes de cada unha das corporacións partícipes,  sendo un deles a  Alcaldía  ou
concelleira/o no que delegue. 
b) Dous representantes da Deputación Provincial da Coruña. 

Sen prexuízo desta composición, a presidencia poderá dispor que asistan ás sesións, con voz pero
sen voto, os técnicos ou persoal especializado que conveña nalgún asunto determinado. 

3.  A presidencia  do  órgano  recaerá  na  persoa  titular  da  Alcaldía  que  corresponda,  segundo  un
procedemento rotatorio de carácter anual, partíndose inicialmente do concello de menor poboación dos
partícipes. 

4. O cargo de representante non será retribuído, sen prexuízo das axudas de custo e remuneracións
por asistencia ás sesións que poida acordar a corporación respectiva. 

5.  O  órgano  estará  asistido  por  un  funcionario  pertencente  ao  servizo  de  Promoción  económica,
turismo e emprego da Deputación, coas funcións da base décimo terceira. 

Oitava.- Atribucións do Consello de dirección. 

O Consello de dirección, co carácter regulado na base anterior, terá as seguintes atribucións:
a) Nomear a presidencia que corresponda segundo o procedemento de rotación anual anteriormente
previsto.
b) O impulso político e a dirección da comunidade intermunicipal para a xestión do proxecto.
c) Aprobar inicialmente e proporlles ás corporacións partícipes a modificación do presente convenio e a
proposta inicial da Memoria, Programa de actuación e acordos específicos para a xestión compartida,
que serán definitivamente aprobados polas corporacións partícipes.
d) Fixar as bases de execución e seguimento dos programas de actuación das actividades conxuntas,
velando pola eficiencia dos servizos, a súa calidade e sustentabilidade.
e)  Supervisar  a  calidade  e  cumprimento  de  contratos  de  obras,  concesión  de  servizos,  servizos,
subministracións e de calquera outra índole que poidan realizarse no desenvolvemento do proxecto.
f) Aprobar a incorporación ou separación de novas entidades e aprobar as bases que teñan que rexer
esta incorporación ou separación.
g) Acordar a resolución do presente convenio.
h)  Calquera  outras  relativas  ao  exercicio  das  súas  funcións  que  non  estean  atribuídas  a  outros
órganos. 

Novena.- Distribución de votos e adopción de acordos.
1.  Os acordos do Consello de dirección adoptaranse por maioría absoluta de votos dos membros
presentes.

2. Non obstante, calquera modificación do convenio requirirá o consentimento unánime de todos os
membros. 

Décima.- Réxime de sesións.

1. O Consello de dirección celebrará sesión ordinaria, como mínimo cada tres meses, e extraordinaria
cando así o dispoña a presidencia ou o solicite polo menos a terceira parte dos seus membros que, a
súa vez, representen a terceira parte dos votos.

2. En tal caso, recibida a solicitude, a presidencia deberá convocar a sesión solicitada dentro dos 15
días hábiles seguintes ao de presentación da solicitude.

3.  Para a válida constitución,  a sesión deberá contar  coa asistencia de,  polo menos,  un terzo do
número dos seus membros e que entre os presentes se conte cun terzo do número total de votos. 

Décimo primeira.- Atribucións da presidencia.

Corresponde á presidencia exercer as seguintes atribucións:

a) Convocar, presidir e dirixir as sesións da Consello de dirección e calquera outro órgano de carácter
colexiado que puidera crearse ao abeiro do presente convenio.
b) Representar ás entidades partícipes en relación coa xestión do proxecto.
c) Velar polo cumprimento do convenio, dos programas de actuación e xestión conxunta e dos acordos
adoptados polo Consello de dirección. 

Décimo segunda.- Disposicións xerais.
1. Para o réxime de sesións e acordos, en todo o non previsto especificamente nas presentes bases,
resultará de aplicación o disposto na lexislación de réxime local.
2. Subsidiariamente aplicarase a Lei 39/2015, do 1 de outubro, de procedemento administrativo común
das administracións públicas, así como o resto das disposicións legais do ordenamento administrativo.

Décimo terceira.- Funcións administrativas de apoio e asesoramento xurídico e económico.

As funcións de apoio administrativo, asesoramento xurídico e económico serán prestadas por persoal
funcionario da Deputación Provincial da Coruña.

Décimo cuarta.- Recursos humanos e materiais.

1. Os cometidos e traballos das accións conxuntas poderán ser realizados, de acordo co Plan de
actuación, polo persoal  das entidades e administracións participantes ou mediante as fórmulas de
cooperación  que  en  cada  caso  se  acorden,  nos  termos  previstos  no  ordenamento  xurídico
administrativo, mesmo mediante a delegación de funcións na Deputación Provincial da Coruña.
2. Para a xestión conxunta utilizaranse exclusivamente medios persoais e materiais dos que dispoñan
as corporacións locais partícipes.

 Décimo quinta.- A separación dalgún membro.

1. Recibido o acordo plenario no que se manifesta a vontade de separarse deste convenio ou dos
acordos  específicos  que  se  adopten  no  seu  marco,  designarase  unha  Comisión  liquidadora  que,
atendendo ao efecto xurídico e económico que se produza nos contratos, convenios e demais acordos,
presentará  unha  proposta  ao  Consello  de  dirección  na  que  se  fixen  as  condicións  e  efectos  da
separación unilateral.

2. Tamén procederá a separación, con carácter forzoso, de calquera dos partícipes, por incumprimento
grave da lexislación vixente que afecte ás accións que se desenvolven conxuntamente, cando así o
estime  o  Consello  de  dirección,  previo  expediente  tramitado  para  o  efecto  e  con  requirimento  á
corporación interesada para que asuma o compromiso incumprido no prazo establecido para o efecto,
coa advertencia de que de non atendelo procederase á súa suspensión provisional como partícipe,
como paso previo a súa separación definitiva.

 Décimo sexta.- Modificación e resolución.

1.  A  modificación  das  presentes  bases  requirirá  o  acordo  inicial  do  Consello  de  dirección  e,
posteriormente, a súa aprobación por cada unha das entidades partícipes, mediante acordo adoptado
polo órgano competente.

2. Co mesmo procedemento, este convenio poderá resolverse polas seguintes causas:
a) Por imposibilidade de cumprimento dos fins establecidos.
b) Por disposición legal ou por aparecer circunstancias contrarias ao interese público.
c)  Cando  así  o  acorde  o  Consello  de  dirección,  pola  maioría  das  tres  cuartas  partes  dos  seus
membros.

3. O acordo de resolución determinará a forma na que se teña que proceder para o cesamento das
actividades  conxuntas,  previa  constitución  dunha  comisión  liquidadora  que  proporá  os  efectos
xurídicos e económicos para cada entidade.

Décimo sétima.- Entrada en vigor e aplicación.

1.  Unha vez tomados os acordos correspondentes polos concellos interesados e a sinatura deste
convenio ,  no prazo de quince días constituirase o novo Consello  de dirección regulado na base
sétima.

2. O Consello de dirección, unha vez constituído, designará aos técnicos responsables da elaboración
do  Plan  de  actuación,  para  a  súa  tramitación,  aprobación  e  aplicación  consonte  ao  disposto  no
presente convenio.”

Visto  o  informe  de  data  24/02/2023,  emitido  polo  secretario  do  concello  en  sentido  favorable  á
adhesión á prorroga do convenio, que se transcribe literalmente: “INFORME XURÍDICO:
EXPTE: 2023/A006/000003.
ASUNTO: ADHESIÓN Á PRÓRROGA DO CONVENIO MEGALITISMO. ASOCIACIÓN.
Conforme ó disposto no artigo 54 do TRRL, 173 do ROF e artigo 3.3.b) do Real Decreto 128/2018 de
16 de marzo veño a informar o seguinte:

Lexislación aplicable:
- Lei 7/85 de 2 de abril - LBRL-. 
- Lei 5/97 de 22 de xullo- LALGA-.
- Constitución Española - CE-.
- Leyi 39/2015 de 1 de outubro - LPACAP-.
-Lei 40/2015 de 1 de outubro - LRXSP-.
- Real Decreto Lexislativo 781/86 de 18 de abril- TRRL-.
- Lei 5/2016 de 4 de maio de Patrimonio Cultural de Galicia LPCG.

Consideracións Xurídicas:

PRIMEIRA.- Atopámonos ante un documento arquetípico de colaboración administrativa, colaboración
recollida de xeito recurrente ó longo da normativa tanto de réxime xurídico a nivel local como estatal
que é eixe fundamental das relacións entre as administracións públicas e as entidades de dereito
público. 
Así, ditas relacións e os principios que deben rexer as mesmas recóllese con carácter xenérico nos
artigos 47 e ss. e Título III da LRXSP e máis concretamente para ó ámbito local, nos artigos 10 e 55 e

ss. da LBRL así como os artigos 61 e ss. do TRRL, e de xeito expreso mediante a figura do Convenio
como figura de terminación convencional dun expediente administrativo, artigo 86 da LPACAP, nos
artigos  111  do  TRRL,  143  e  144  da  LRXSP e  artigo  57.1.2.  da  LBRL que  establece  que  1.La
cooperación económica, técnica y administrativa entre la Administración local y las Administraciones
del Estado y de las 

Comunidades  Autónomas,  tanto  en  servicios  locales  como  en  asuntos  de  interés  común,  se
desarrollará con carácter voluntario, bajo las formas y en los términos previstos en las leyes, pudiendo
tener lugar, en todo caso, mediante los consorcios o los convenios administrativos que suscriban.
De  cada  acuerdo  de  cooperación  formalizado  por  alguna  de  estas  Administraciones  se  dará
comunicación a aquellas otras que, resultando interesadas, no hayan intervenido en el mismo, a los
efectos de mantener una recíproca y constante información.

2.La suscripción de convenios y constitución de consorcios deberá mejorar la eficiencia de la gestión
pública, eliminar duplicidades administrativas y cumplir con la legislación de estabilidad presupuestaria
y sostenibilidad financiera.

Amáis, no caso que nos ocupa, trátase dun convenio que ten como finalidade a continuación dunha
asociación de municipios, que como tal, debe ter uns estatutos e demáis documentación que esixe a
Lei Orgánica 1/2002 de 22 de marzo reguladora do dereito fundamental de asociación previsto no
artigo 22 da CE.

Así, a facultade de asociarse para ás EELL ven prevista de forma expresa na Disposición Adicional 5ª
da LBRL que determina que las entidades locales pueden constituir asociaciones, de ámbito estatal o
autonómico, para la protección y promoción de sus intereses comunes, a las que se les aplicará su
normativa específica y, en lo no previsto en él, la legislación del Estado en materia de asociaciones.

2. Las  asociaciones  de  entidades  locales  se  regirán  por  sus  estatutos,  aprobados  por  los
representantes  de  las  entidades  asociadas,  los  cuales  deberán  garantizar  la  participación  de  sus
miembros en las tareas asociativas y la representatividad de sus órganos de gobierno. Asimismo, se
señalará en los estatutos la periodicidad con la que hayan de celebrarse las Asambleas Generales
Ordinarias, en caso de que dicha periodicidad sea superior a la prevista, con carácter general, en el
artículo 11.3 de la Ley Orgánica 1/2002, de 22 de marzo, reguladora del Derecho de Asociación.

3. Dichas asociaciones,  en el  ámbito  propio  de sus funciones,  podrán celebrar  convenios con las
distintas Administraciones Públicas.

SEGUNDA.- Trasládase o convenio suscrito citado no encabezamento deste informe, cuia finalidade é
a de xestionar de forma conxunta entre a diputación provincial e unha serie de municipios da Costa da
Morte,  o  patrimonio  megalítico  para  en cumprimento  das  atribucións  dispostas  no artigo  3.2.a)  da
LPCG, difundir, protexer e conservar o seu valor cultural, dacordo ó contemplado como principio rector
da política social e económica do Estado Español na CE, concretamente no seu artigo 46 que dispón
que los poderes públicos garantizarán la conservación y promoverán el enriquecimiento del patrimonio
histórico, cultural y artístico de los pueblos de España y de los bienes que lo integran, cualquiera que
sea su régimen jurídico y su titularidad. La ley penal sancionará los atentados contra este patrimonio.  

Aclarado o fin e competencias atribuidas ás EELL deste convenio, compre considerar que non hai
obrigas económicas dos integrantes da asociación,  sen perxuizo de que deberán nomearse dous
representantes dos cales un será a Alcaldesa ou persoa en quen delegue, sendo a presidencia da
asociación de carácter rotativo.

TERCEIRA.-  O órgano competente  para  aprobar  a  adhesión ó  citado convenio  sería  o  Pleno da
corporación xa que estamos ante unha organización asociativa supramunicipal, conforme á atribución
prevista no artigo 22.2.c) da LBRL, sendo o quorum para acordar a adhesión o de maioría absoluta
do número legal dos membros desta corporación (7 votos a favor) á vista do artigo 47.2.g) da
LBLR que esixe esta maioría especial para conformar organización asociativas como é o caso.

Unha vez suscrito polas partes e o Secretario desta corporación na súa función de fedatario público
reservada ex art. 3.2.i) do RD 128/2018, deberá publicarse unha reseña do convenio relativa ó obxeto,
financiamento no seu caso e partes firmantes no Portal de Transparencia municipal en cumprimento do
disposto no artigo 8 da Lei 19/2013 de 9 de decembro.

Este informe é preceptivo, ó esixir o acordo plenario o quorum de maioría absoluta e así dispoñelo
para a tramitación de convenio interadministrativos o artigo 50.2.a) da LRXSP.

Conclusión:
Infórmase favorablemente o expediente de adhesión á prórroga do convenio de referencia, debendo
elevar proposta de acordo da mesma e nomeamento de dous representantes á ditame da comisión
informativa correspondente, para a posterior adopción de acordo plenario e certificación.

O Secretario Ante mín, A Alcaldesa
Francisco Javier Novoa Juiz Mónica Rodríguez Ordóñez”

Á vista do exposto, esta Alcaldía eleva ao Pleno da Corporación, previo ditame preceptivo da comisión
informativa de asuntos xerais, a adopción do seguinte ACORDO:

Primeiro.-Aprobar  o  texto  para  a  renovación  do  convenio  polo  que  se  establecen  as  bases  de
cooperación  entre  a  Deputación  provincial  da  Coruña  e  os  Concellos  da  Laracha,  Cabana  de
Bergantiños,  Carballo,  Coristancto,  Dumbría,  Laxe, Malpica de Bergantiños,  Mazaricos,  Ponteceso,
Vimianzo e Zas, para regular o proxecto “Parque arqueolóxico do Megalitismo na Costa da Morte”, que
se transcribe nos antecedentes.

Segundo.- Designar como representantes  do concello para o consello de dirección a: 
-Dª. Mónica Rodríguez Ordóñez, alcaldesa do Concello.
-D. María José Pose Pérez, concelleira do Concello.

Terceiro.- Dar traslado dunha certificación do presente acordo á Deputación provincial da Coruña.

Cuarto.- Facultar á alcaldesa para subscribir e asinar toda clase de documentos relacionados con este
asuntos.

O que asino en Vimianzo, 

A alcaldesa,

Mónica Rodríguez Ordóñez

(documento asinado electrónicamente)’’

Sometido o asunto a votación, a Comisión de Asuntos Xerais, por unanimidade dos seus membros
presentes, emite ditame favorable á proposta de acordo.’’

A Alcaldesa-Presidenta traslada que houbo modificacións no contido do convenio asinado no seu
día e que estamos ante un trámite para levar a pleno para conformar a asociación de municipios
co fin común.

Dna. Raquel Rodríguez comenta a importancia para a comarca deste convenio.

Dna. María Xesús dí que non é sin tempo conseguir este acordo xa que levamos desde o 2018
con trabas e hai que protexer o noso patrimonio cultural agradecendo que se incorporase tamén
Coristanco.

A Alcaldesa-Presidenta explica que lle gustarían que os prazos foran máis cortos pero que non
estaba  na  súa  man,  e  había  discrepancias  xurídicas  sobre  o  modo  de  adquirir  ou  ceder  os
patrimonios e optouse pola solución prevista no convenio.

Pásase  a  votación  do  asunto  obténdose  a  aprobación  por  UNANIMIDADE  dos  membros
presentes, quedando por tanto aprobado o ditame.

3º.  Ditame  sobre  denominación  do  mirador  e  praza  ubicados  na  rúa  Torre.  Exp.
2023/G006/000023.

O secretario da Corporación lee o ditame emitido pola Comisión Informativa de Asuntos Xerais o
venres día 3 de marzo de 2023, que se reproduce a continuación:

‘’2º.- Proposta de ditame sobre denominación do mirador e praza ubicados na rúa Torre. Exp.
2023/G006/000023

Dase conta da proposta da Alcaldía, de data 28 de febreiro de 2023, que se transcribe literalmente:

‘’PROPOSTA DE ACORDO

Asunto: Denominación do mirador e praza ubicados na rúa Torre.  Exp.2023/G006/000023.

Unha das principias liñas de desenvolvemento da igualdade dende o concello de Vimianzo é a de
sensibilizar e concienciar a toda a comunidade sobre a igualdade e visibilidade da muller en todos
os ámbitos da vida.

Para iso, entre outras moitas actuacións, dende o concello, levouse a cabo a creación dun xardín
vertical natural na zona do mirador Ramón Berra Pereira, situado na rúa da Torre; no cal participou
toda a veciñanza, ademais de outras entidades e colectivos do municipio.

A raíz da creación deste xardín, que tivo lugar con motivo da conmemoración do día internacional
da muller no ano 2020, que ten como lema “Im(plantemos) a Igualdade”; este espazo pasou a ser
máis coñecido por toda a comunidade como o mirador do 8M ou mirador da igualdade.

Por outra banda, tendo en conta que un dos obxectivos deste goberno municipal, contemplado
ademais dentro do IV Plan de igualdade oportunidades entre homes e mulleres, é instaurar un
espazo de homenaxe, visibilidade e empoderamento da muller.

Á vista do exposto, esta Alcaldía eleva ao Pleno da Corporación, previo ditame preceptivo da
comisión informativa de asuntos xerais, a adopción do seguinte ACORDO:

Primeiro.-Aprobar inicialmente, a denominación do mirador ubicado na rúa Torre como “Mirador
8M” e da praza ubicada no mesmo lugar, como “Praza Ramón Berra Pereira”.

Segundo.- Publicar un anuncio deste acordo no Boletín oficial da provincial da Coruña, abrindo un
prazo  de  vinte  días  hábiles  para  que  se  poidan  realizar  as  alegacións  que  se  consideren
oportunas.

En caso de non realizarse alegacións elevarase este acordo a definitivo sen máis trámite.

Terceiro.- Dar traslado ao Catastro e Correos e demais organismos afectados, para que, de ser o
caso, poidan manifestar o que consideren ao respecto do cambio de denominación.

O que asino en Vimianzo, 

A alcaldesa,

Mónica Rodríguez Ordóñez

(documento asinado electrónicamente)’’

Sometido o asunto a votación, a Comisión de Asuntos Xerais, por unanimidade dos seus membros
presentes, emite ditame favorable á proposta de acordo.’’

O Secretario explica o procedemento de aprobación con exposición pública.

A Alcaldesa-Presidenta expón a proposta mantendo o nome da praza e resalta que deberíase
celebrar este día os 365 días ó ano. Contínúa dicindo que engadir o nome de mirador 8 M ó da
praza, ten amáis un valor relevante dado o epicentro do mirador que da vistas do noso pobo.

Dna. María Jesús dí que xa se daba por feito ese cambio aínda que consideraban que se ía
eliminar o nome da praza e deixar este para todo pero o votarán a favor igual.

Pásase  a  votación  do  asunto  obténdose  a  aprobación  por  UNANIMIDADE  dos  membros
presentes, quedando por tanto aprobado o ditame.

Non tendo máis asuntos que tratar, sendo as 09:18 horas a Alcaldesa-Presidenta levanta a sesión,
e eu como Secretario do Pleno redacto este borrador a reserva dos termos que resulten da súa
aprobación, en Vimianzo.

A alcaldesa O Secretario Xeral
Mónica Ródriguez Ordóñez Francisco Javier Novoa Juiz

